
განახლებულია: 30.09.2024 

საგანმანათლებლო 

დაწესებულების დასახელება 

საჯარო სამართლის იურიდიული პირი - ბათუმის შოთა რუსთაველის სახელმწიფო უნივერსიტეტი 

 

საგანმანათლებლო პროგრამის 

დასახელება 

სტომატოლოგია/Dental Medicine 

მისანიჭებელი 
კვალიფიკაცია 

დიპლომირებული სტომატოლოგი/Doctor of Dental Medicine 

პროგრამის ხელმძღვანელ(ებ)ი მზია ბაქრაძე, ასოცირებული პროფესორი, ელ.ფოსტა: mzia.bakradze@bsu.edu.ge  

პროგრამის სტრუქტურა/ECTS-

მოცულობა, 

სასწავლო გეგმა (იხ. დანართი №1) 

300 ECTS 

სწავლების ენა ქართული ენა 

საგანმანათლებლო პროგრამაზე 

დაშვების წინაპირობა 

✓ ერთიანი ეროვნული გამოცდები; 

✓ მობილობის წესით ჩარიცხვა; 

✓ ერთიანი ეროვნული გამოცდების გარეშე, კანონმდებლობით დადგენილი წესით. 

საგანმანათლებლო პროგრამის 

მიზანი 

✓ თანამედროვე სამედიცინო მოთხოვნების, ღრმა და სისტემური თეორიული ცოდნისა და პრაქტიკული უნარ-

ჩვევების მქონე, მაღალკვალიფიციური, კონკურენტუნარიანი  პროფესიონალის მომზადება, რომელიც შეძლებს, 

გამოიყენოს მტკიცებითი მედიცინის პრინციპები მის ყოველდღიურ პრაქტიკულ და/ან სამეცნიერო-კვლევით 

საქმიანობაში; 

✓ ჰუმანური, მაღალი ეთიკური ღირებულებების მქონე პროფესიონალის აღზრდა, რომელიც შეძლებს კოლეგებსა და 

პაციენტებთან ეფექტურ კომუნიკაციას, მათი უფლებების დაცვას,  საზოგადოების კეთილდღეობის გაუმჯობესებას,  

ჯანდაცვის სისტემის განვითარებაში წვლილის შეტანას;  

✓ თანამედროვე სამედიცინო მოთხოვნების შესაბამისი  სტომატოლოგის  მომზადება, რომელიც შეძლებს: სწავლის 

გაგრძელებას რეზიდენტურაში ან უმაღლესი განათლების შემდეგ საფეხურზე (დოქტორანტურაში); თავის  

დამკვიდრებას  ცვლილებებისა და ინტერნაციონალიზაციის  პირობებში; გააცნობიერებს უწყვეტი  პროფესიული 

განვითარების საჭიროებას.   

სწავლის შედეგები ✓ აქვს ბაზისური ბიოსამედიცინო დისციპლინების, ადამიანის ნორმალური აგებულების, ფუნქციებისა და  

განვითარების, ნორმისა და პათოლოგიის   მექანიზმების,  კვლევის, ანალიზის, არგუმენტაციის,  პრობლემების  

შეფასებისა   და გადაჭრის  მეთოდების საფუძვლიანი თეორიული ცოდნა; 

✓ იცის სტომატოლოგიური/ზოგადი დაავადებების  გამომწვევი მიზეზები, მათი   კლინიკური,  ჰისტოპათოლოგიური, 

ლაბორატორიული და რადიოლოგიური მანიფესტაცია და დიაგნოსტირების,  მკურნალობისა და  პრევენციისათვის  

საჭირო   მეთოდები, სტომატოლოგიური დაავადებების როლი და ადგილი ორგანიზმის ზოგად პათოლოგიაში; 



 

 

 

 

 
 

✓ შეუძლია კბილის რბილი და მაგარი ქსოვილების, პაროდონტის ქსოვილისა და პირის ღრუს ლორწოვანი გარსის, ყბა-

სახის მიდამოს ოდონტოგენური და არაოდონტოგენური ანთებითი დაავადებების, ანომალიების,   ნაწილობრივი და 

მთლიანი ადენტიის   ინტერპრეტაცია,  პაციენტის კონსულტირება, გამოკვლევის ჩატარება,  დიაგნოსტიკა, დიფ. 

დიაგნოსტიკა, მკურნალობის გეგმის შედგენა,  პაციენტის ფსიქოემოციური მდგომარეობის სტატუსის შეფასება; 

გადაუდებელი სამედიცინო მდგომარეობის შეფასება,  პირველადი დახმარების აღმოჩენა, განმარტებების და რჩევების 

მიცემა; 

✓ აქვს სადიაგნოსტიკო/სამკურნალო დანადგარების ექსპლუატაციის,   სტომატოლოგიური ინსტრუმენტების და 

მასალების მიზნობრივი გამოყენების უნარი; შეუძლია მარტივი სტომატოლოგიური მანიპულაციების ჩატარება 

ინფექციის კონტროლისა და უსაფრთხოების წესების გათვალისწინებით; 

✓ ირჩევს  ნოზოლოგიის  შესაბამის მედიკამენტებს რაციონალური და უსაფრთხო ფარმაკოთერაპიის პრინციპების 

გათვალისწინებით; შეუძლია რეცეპტის გამოწერა და პაციენტისათვის დანიშნული წამლების შესახებ ინფორმაციის 

მიწოდება; 

✓ შეუძლია ეფექტური წერილობითი და ვერბალური კომუნიკაცია აუდიტორიასთან,  პაციენტთან, პაციენტის 

ახლობლებთან და კოლეგებთან;  

✓ ახდენს საკვლევი პრობლემის იდენტიფიცირებას და კვლევის მეთოდოლოგიის შერჩევას; თანამედროვე  

ტექნოლოგიების  გამოყენებით  გეგმავს კვლევის პროცესს, ამუშავებს მიღებულ  შედეგებს;  კრიტიკული ანალიზის,   

ინოვაციური სინთეზის  და  შეფასების საფუძველზე აკეთებს  არგუმენტირებულ დასკვნებს; 

✓ იყენებს  მტკიცებულებებზე  დაფუძნებული  ინფორმაციას;  დროულად, პასუხისმგებლობითა და სამართლებრივი 

რეგულაციების დაცვით  აწარმოებს სამედიცინო დოკუმენტაციას. იცავს პაციენტთან დაკავშირებულ 

კონფიდენციალურ პრინციპებს;  

✓ ახდენს  საკუთარი სწავლის პროცესის შეფასებას,  გაცნობიერებული აქვს სიახლეების ძიების, შემდგომი სწავლისა და  

უწყვეტი პროფესიული განვითარების   აუცილებლობა; 

✓ შეუძლია პაციენტისა და კოლეგების უფლებების დაცვა, კორპორაციული ეთიკის ღირებულებათა პატივისცემა 

დეონტოლოგიისა და სამართლებრივი პრინციპების გათვალისწინებით. ავლენს თანაბარ ტოლერანტობას    ნებისმიერ 

პირთან ურთიერთობისას განურჩევლად მისი სოციალური, კულტურული, რელიგიური, რასობრივი,  თუ ეთნიკური 

კუთვნილებისა. 


